
ᒪᓕᒐᕋᓛᖓ’ 
  
ᖃᓄᐃᓕᐅᕈᑕᐅᓯᒪᓂᖏᑦ: 
 
ᒫᑦᓯ 28, 2017−ᖑᑎᓪᓗᒍ, ᒥᓂᔅᑕ ᐃᖃᓗᓕᕆᔨᒃᑯᓐᓄᑦ ᐃᒪᕐᒥᐅᑕᓕᕆᔨᒃᑯᓐᓄᓪᓗ ᑲᓇᑕᒥ ᐊᖏᓚᐅᕐᒪᑕ 
ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑕ (NWMB, ᐅᕝᕙᓘᓐᓃᑦ ᑲᑎᒪᔩᑦ) ᐃᓱᒪᓕᐊᒥᓂᖓᓂᑦ 
ᐊᑐᓕᖅᑎᑕᐅᓂᖓᓂᒃ ᐊᓯᔾᔨᕋᒃᓴᑦ ᑰᑕᓕᐅᕆᔾᔪᓯᖏᑦ ᐊᒻᒪᓗ ᓂᕕᖓᑖᑦ ᐊᐅᓪᓛᖅᑕᐅᓂᖏᓐᓄᑦ ᐊᑐᐊᒐᖅ 
ᐱᓪᓕᐊᒍᑎᒋᔭᐅᓂᖓ II ᐃᓗᓕᖏᑦ ᐊᑐᓕᖅᑎᑕᐅᕙᓪᓕᐊᓂᐊᖅᑐᑦ ᐃᖃᓗᓕᕆᓂᕐᒧᑦ ᐊᐅᓚᑦᑎᔾᔪᑏᑦ 
ᐸᕐᓇᐅᑎᖏᑦ ᑑᒑᓕᓐᓄᑦ ᓄᓇᕗᑦ ᓄᓇᑖᕈᑕᐅᓯᒪᓂᖓᓂᒃ. 
 
ᑖᓐᓇ ᐊᓯᔾᔨᕋᒃᓴᑦ ᑰᑕᓕᐅᕆᔾᔪᓰᑦ ᐱᔪᓐᓇᑎᑦᑎᕗᑦ ᓅᑕᐅᓗᑎᑦ ᐊᑐᖅᑕᐅᓯᒪᙱᑦᑐᑦ ᑕᒪᐃᓐᓂ 
ᐊᖑᔭᐅᔪᓐᓇᖅᑐᑦ ᐊᑐᖅᑕᐅᖔᓕᕐᓗᑎᑦ ᑭᖑᓪᓕᕐᒥ ᐊᖑᓇᓱᓐᓇᐅᑎᓪᓗᒍ ᐅᕝᕙᓘᓐᓃᑦ ᐊᑐᕈᓐᓇᖅᑐᑎᑦ 
ᐊᕐᕌᒎᓛᖅᑐᓂᑦ ᑕᒪᐃᓐᓂ ᐊᖑᔭᐅᔪᓐᓇᖅᑐᓂᑦ ᐊᒥᓲᓂᖏᓐᓂᑦ ᐅᓪᓗᒥᐅᔪᖅ ᐊᖑᓇᓱᓐᓇᒥ 
ᐊᑐᖅᑕᐅᖁᓪᓗᒋᑦ.  ᐃᖃᓗᓕᕆᔨᒃᑯᑦ ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ ᖃᐅᔨᓴᖅᑎᒻᒪᕇᑦ 
ᐅᖃᐅᔾᔨᒋᐊᖅᑎᑦᑎᔨᓄᑦ ᐊᐅᓚᔾᔪᓯᖓᓂᒃ ᐊᑐᓚᐅᖅᑐᑦ ᐊᒃᑑᕝᕙ 2014-ᖑᑎᓪᓗᒍ ᖃᐅᔨᓴᖅᑎᒻᒪᕆᐅᔪᓄᑦ 
ᕿᒥᕐᕈᔭᐅᓯᒪᔪᑦ ᖃᐅᔨᓴᕐᓂᕐᒧᑦ ᐅᖃᐅᔾᔨᒋᐊᖁᔨᓪᓗᑎᑦ ᒪᑭᒪᔪᓐᓇᕐᓂᖓᓂᒃ ᐊᓯᔾᔨᕋᒃᓴᑦ ᑰᑕᑖᖅᑎᑦᑎᔾᔪᓰᑦ 
ᑑᒑᕐᓄᑦ.  ᐅᖃᐅᔾᔨᒋᐊᖅᓯᒪᓂᖏᑦ ᐅᖃᖅᓯᒪᕗᑦ ᐊᐅᓚᑦᑎᔾᔪᓯᐅᔪᖅ ᑕᒪᓐᓇ ᒪᑭᒪᑎᑦᑎᔪᓐᓇᕋᔭᖅᑐᖅ 
ᓄᖑᑉᐸᓪᓕᐊᑎᑦᑎᙱᓪᓗᓂ ᑕᒪᐃᓐᓂ ᐊᖑᔭᐅᔪᑦ ᑕᓪᓕᒪᓄᑦ ᐊᕐᕌᒍᓄᑦ ᐅᖓᑕᐅᔨᙱᑐᐊᕈᑎᑦ 
ᑕᓪᓕᒪᐃᕋᖅᑎᒃᑲᓐᓂᖅ ᐊᕐᕌᒍᑕᒫᑦ ᓄᖑᑕᐅᙱᓪᓗᑎᑦ ᐊᖑᔭᐅᔪᓐᓇᖅᑎᑕᐅᔪᓂᑦ. 
 
ᐊᓯᔾᔨᕋᒃᓴᖅ ᑰᑕᑖᖅᑎᑦᑎᔾᔪᓯᖅ ᓇᓗᓇᐃᖅᓯᓯᒪᕗᖅ “ᐊᐅᓚᓂᖓ ᐋᖅᑭᓱᖅᓯᒪᔪᖅ ᑕᒪᓐᓇ ᑰᑕᑖᖅᑎᑦᑎᓪᓗᓂ 
ᐅᑎᖅᑎᑦᑎᖃᑦᑕᕋᔭᖅᑐᖅ ᐱᔭᐅᔪᓐᓇᐃᓕᓗᑎᑦ ᑕᒪᐃᓐᓂ ᐊᖑᔭᐅᔪᓐᓇᖅᑐᑦ MU−ᒧᑦ ᐋᖅᑭᒋᐊᖅᑕᐅᔭᕋᐃᒍᓂ 
ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ (ᐊᓯᐊᒍᑦ ᑕᒪᓐᓇ ᐅᖃᐅᓯᕆᓗᒍ, ᐊᑐᖅᑕᐅᓯᒪᙱᑦᑐᑦ ᑰᑕᖏᑦ 
MU−ᒥ ᓯᕗᓂᐊᒍᑦ ᑕᒪᐃᓐᓂ ᐊᖑᔭᐅᔪᓐᓇᖅᑐᑦ ᐊᒥᓲᓂᖏᑦ ᐋᖅᑭᒋᐊᖅᑕᐅᓂᖓ ᓅᑕᐅᔪᓐᓇᙱᓚᖅ 
ᐊᖑᓇᓱᓐᓇᐅᓕᖅᑐᒧᑦ ᒪᓕᑦᑐᒍ “ᓄᑖᖅ” ᑕᒪᐃᓐᓂ ᐊᖑᔭᐅᔪᓐᓇᖅᑐᑦ ᐊᒥᓲᓂᖏᑦ ᐊᖑᓇᓱᓐᓇᒥ)” 
(ᓈᓴᐅᑎᓕᒃ 4 ‘ᑕᓪᓕᒪᐃᓕᖅᑲᖓᔪᑦ ᑑᒑᖅᑕᐅᔪᓐᓇᖅᑐᑦ ᑰᑕᖏᑦ ᓅᑕᐅᔾᔪᓯᖅ ᒪᓕᒐᕋᓛᖓ’ (ᒪᑉᐱᖅᑐᒐᖓᓂ 
ᓇᓗᓇᐃᒃᑯᑕᓕᒃ x).  ᑖᓐᓇ ᐊᑐᐊᒐᖅ ᒪᓕᒐᕋᓛᖅ ᕿᒥᕐᕈᔭᐅᓚᐅᕐᒪᑦ ᐊᒻᒪᓗ ᐅᖃᐅᓯᐅᓪᓗᓂ ᓄᓇᕗᒻᒥ 
ᐊᐅᓚᑦᑎᔨᐅᖃᑎᒌᑦᑐᑦ ᑲᑐᔾᔨᖃᑎᒌᖏᓐᓄᑦ ᐅᖄᓚᐅᑎᒃᑯᑎᒍᑦ ᑲᑎᒪᓪᓗᑎᑦ ᑎᓰᕝᕙ 15, 2017-ᖑᑎᓪᓗᒍ.1.  
ᐱᓗᐊᖅᑐᒥᒃ, ᑕᒪᐃᓐᓂ ᐊᖑᔭᐅᔪᓐᓇᖅᑐᑦ ᐊᒥᓲᓂᖏᑦ ᐋᖅᑭᒋᐊᖅᑕᐅᓯᒪᔪᑦ ᐊᒥᓲᓂᖅᓴᕈᖅᑎᑕᐅᓪᓗᑎᑦ 
(ᓲᕐᓗᒃ ᐊᒥᓱᕈᕆᐊᖅᑕᑦ), ᓄᑖᕐᒧᑦ ᓅᑕᐅᔪᓐᓇᕐᓗᑎᑦ ᐊᖑᓇᓱᓐᓇᒧᑦ 0−ᒨᖅᑕᐅᒐᔭᖅᑐᑦ, ᐅᕝᕙᓘᓐᓃᑦ 
ᐱᔾᔪᑎᒋᓇᓱᐊᓚᐅᖅᑕᖓ ᐊᑐᐊᒐᑉ ᑖᔅᓱᒪᑉ ᑎᑎᕋᖅᓯᒪᓂᖏᑦ ᐋᖅᑭᒋᐊᖅᓯᓗᑎᑦ 0−ᒨᖅᑎᑕᐅᓗᑎᑦ 
ᓅᑕᐅᓂᖏᑦ ᑑᒑᖃᖑᔪᓄᑦ ᑕᒪᐃᓐᓂ ᐊᖑᔭᐅᔪᓐᓇᖅᑐᑦ ᐊᒥᓲᓂᖏᑦ ᐋᖅᑭᒋᐊᖅᑕᐅᓚᐅᖅᑎᓪᓗᒋᑦ 
ᖁᑦᑏᓐᓇᕈᕆᐊᕐᓗᑎᑦ (ᓲᕐᓗᒃ ᑕᒪᐃᓐᓂ ᐊᖑᔭᐅᔪᓐᓇᖅᑐᑦ ᖃᑦᑏᓐᓇᕈᕆᐊᕐᓗᑎᑦ) ᐸᐸᑦᑎᓇᓱᐊᕈᓐᓇᖁᓪᓗᒋᑦ. 

                                                           
1 ᕿᑭᖅᑖᓗᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, ᕿᑎᕐᒥᐅᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, ᓄᓇᕗᑦ ᑐᙵᕕᒃ ᑎᒥᖓ, ᓄᓇᕗᑦ 
ᐆᒪᔪᓕᕆᔨᕐᒧᐊᒃᑯᑦ ᑲᑎᒪᔨᖏᑦ, ᐃᖃᓗᓕᕆᔨᒃᑯᑦ & ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 

ᐊᖏᕈᑎᖃᓚᐅᖅᑐᑦ ᑕᒪᐃᓐᓂ ᑲᑐᔾᔨᖃᑎᒌᖑᔪᓂᑦ ᐋᖅᑭᒋᐊᖅᑕᐅᖃᑦᑕᕐᓗᓂ ᓅᑕᐅᔭᕋᐃᒍᑎᑦ 
0−ᒨᖅᑕᐅᓗᑎᑦ ᑕᒪᐃᓐᓂ ᐊᖑᔭᐅᔪᓐᓇᖅᑐᑦ ᑑᒑᑦ ᐋᖅᑭᒋᐊᖅᑕᐅᒍᑎᑦ ᐊᒥᓱᕈᕆᐊᕐᓗᑎᑦ, 
ᐸᐸᑦᑎᓇᓱᐊᙱᒻᒪᑕ ᐋᖅᑭᒋᐊᖅᑕᐅᒐᓗᐊᖅᑎᓪᓗᒋᑦ ᐊᑐᖅᑕᐅᓯᒪᙱᑦᑐᑦ ᑰᑕᖏᑦ (ᓲᕐᓗᒃ ᓅᑕᐅᓗᑎᑦ 
ᐊᑐᖅᑕᐅᖔᓕᕐᓗᑎᑦ ᐊᑐᖅᑕᐅᓯᒪᙱᑦᑐᑐᖃᐃᑦ ᑰᑕᖏᑦ), ᐊᒻᒪᓗ ᑕᐃᒪᐃᒻᒪᑦ ᑖᓐᓇ ᐊᑐᐊᒐᑉ ᒪᓕᒐᕋᓛᖓ 
ᐊᓯᔾᔨᖅᑕᐅᔭᕆᐊᓕᒃ ᑕᒪᒃᑯᓂᖓ ᐊᔾᔨᖃᖁᓪᓗᒋᑦ. 
 
ᑑᒑᖅᑕᐅᔪᓐᓇᖅᑐᑦ ᐊᒥᓲᓂᖏᑕ ᐱᑎᑕᐅᔾᔪᓯᖏᑦ ᑲᑎᒪᔾᔪᑕᐅᓚᐅᖅᑐᖅ ᑲᖏᖅᖠᓂᕐᒥ, ᕖᕝᕗᐊᕆ 6-7, 
2018 ᐅᖃᐅᑕᐅᓪᓗᑎᑦ ᓄᓇᓕᐅᔪᑦ ᐊᖑᓇᓱᒍᓐᓇᖅᑕᖏᑦ ᐊᑐᕐᓂᕈᑎᑦ ᖃᓄᑐᐃᓐᓇᖅ ᓴᖅᑭᖅᑐᒥᓂᐅᔪᑦ 
ᐋᖅᑭᒋᐊᖅᑕᐅᕋᑖᖅᑐᓂᑦ ᒪᓕᑦᑎᓪᓗᒋᑦ ᒪᕐᕉᖕᓂᒃ ᖁᑦᑎᒃᑐᑉ ᕿᑭᖅᑖᓗᑉ ᑕᕆᐅᖓᓂ ᑑᒑᖑᔪᓂᑦ.  
ᐃᑲᔪᖅᑐᐃᓚᐅᕐᒪᑕ ᐃᓚᐅᖃᑕᐅᔪᑦ ᑲᑎᒪᖃᑕᐅᔪᓂᑦ2 ᑐᑭᓯᔭᐅᖁᓪᓗᒍ ᐱᔾᔪᑎᓕᒃ #4 ‘ᑕᓪᓕᒪᐃᓕᖅᑲᖓᔪᖅ 
ᑑᒑᖅᑕᐅᔪᓐᓇᖅᑐᑦ ᑰᑕᖏᑦ ᓅᑕᐅᓗᑎᑦ ᒪᓕᒐᕋᓛᖓ’ ᐊᑐᖅᑕᐅᔪᓐᓇᕐᒪᑦ ᑭᓯᐊᓂ ᑕᒪᐃᓐᓂ 
ᐊᖑᔭᐅᔪᓐᓇᖅᑐᑦ ᑑᒑᖅᑕᐅᓪᓗᑎᑦ ᐋᖅᑭᒋᐊᖅᑕᒥᓂᐅᔪᑦ ᖃᑦᑏᓐᓇᕈᖅᑎᑕᐅᓕᕐᓗᑎᑦ, ᓲᕐᓗᒃ ᐊᓯᐊᒍᑦ 
ᐅᖃᐅᓯᕆᓗᒍ ᑕᒪᐃᓐᓂ ᐊᖑᔭᐅᔪᓐᓇᖅᑐᑦ ᑑᒑᕈᓐᓇᖅᓯᓗᑎᑦ ᐊᒥᓲᓂᖏᑦ ᖃᑦᑏᓐᓇᕈᕆᐊᕈᑎᑦ ᑭᓯᐊᓂ, 
ᐊᒻᒪᓗ ᐊᑐᖅᑕᐅᒍᓐᓇᕋᓂ ᑕᒪᐃᓐᓂ ᐊᖑᔭᐅᔪᓐᓇᖅᑐᑦ ᑑᒑᑦ ᐋᖅᑭᒋᐊᖅᑕᐅᔾᔪᑎᖏᑦ ᐊᒥᓱᕈᕆᐊᖅᑎᑦᑎᒍᓂ 
ᐊᒥᓲᓂᖏᓐᓂᑦ ᐱᔪᓐᓇᕐᓗᑎᑦ ᐊᑐᖅᑕᐅᖔᕋᔭᕋᓂ. 
 
ᐊᑐᖁᔭᐅᔪᖅ 
 
ᐃᓕᓴᕆᓪᓗᒍ ᑲᑎᒪᔨᐅᔪᑦ ᐊᖏᓚᐅᕐᒪᑕ ᑑᒑᖅᑕᐅᔪᓐᓇᖅᑐᑦ ᐊᒥᓲᓂᖏᑦ ᐊᓯᔾᔨᕋᒃᓴᐅᓗᑎᑦ 
ᑰᑕᖃᖅᑎᑦᑎᒍᓯᖓᒍᑦ ᐊᒻᒪᓗ ᓂᕕᖓᑖᑦ ᐊᐅᓪᓛᖅᑕᐅᓂᖏᑦ ᐊᑐᐊᒐᖓ ᐱᕙᓪᓕᐊᒍᑎᒋᔭᐅᓂᖓ II 
(ᑕᓪᓕᒪᐃᓕᖅᑲᖓᔪᖅ ᒪᓕᒐᕋᓛᖅ ᐊᑐᖅᑕᐅᓗᓂ), ᒪᓕᑦᑐᒋᓪᓗ ᐃᓱᒪᖅᓱᕈᓐᓇᕐᓂᖏᑦ 
ᓇᓗᓇᐃᖅᑕᐅᓯᒪᓪᓗᑎᑦ ᐃᓚᖓ 5.2.34 (d)(i) ᓄᓇᕗᑦ ᐊᖏᕈᑎᖓᓂ, ᐃᖃᓗᓕᕆᔨᒃᑯᑦ 
ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ ᐊᑐᖁᔨᕗᑦ (ᐃᑲᔪᖅᑐᖅᑕᐅᓪᓗᑎᑦ ᕿᑭᖅᑖᓗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, 
ᕿᑎᕐᒥᐅᓂ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ ᐊᒻᒪᓗ ᓄᓇᓄᑦ ᑐᙵᕕᒃ ᑎᒥᖓ) ᐱᔾᔪᑎᓕᒃ #4 
‘ᑕᓪᓕᒪᐃᓕᖅᑲᖓᔪᓂᑦ ᓈᓴᐅᑎᓂᑦ ᑑᒑᖅᑕᐅᔪᓐᓇᖅᑐᑦ ᑰᑕᖏᑦ ᓅᑕᐅᔪᓐᓇᕐᓂᖓ ᒪᓕᒐᕋᓛᖅ’ 
ᑐᑭᓯᔭᐅᔪᓐᓇᖅᓯᕗᖅ ᐃᒪᓐᓇ: 
 

 ᐊᑐᖅᑕᐅᒍᓐᓇᖅᑐᖅ ᑭᓯᐊᓂ ᑕᒪᐃᓐᓂ ᐊᖑᔭᐅᔪᓐᓇᖅᑐᑦ ᑑᒑᖅᑕᐅᓗᑎᑦ ᐋᖅᑭᒋᐊᖅᑕᐅᒍᓂ 
ᖃᑦᑏᓐᓇᕈᕆᐊᖅᑕᐅᓗᑎᑦ ᐊᒥᓲᓂᖏᑦ (ᓲᕐᓗᒃ ᐊᓯᐊᒍᑦ ᐅᖃᐅᓯᕆᓗᒍ ᑕᒪᐃᓐᓂ ᐊᖑᔭᐅᔪᓐᓇᖅᑐᑦ 
ᑑᒑᖅᑕᐅᓗᑎᑦ ᖃᑦᑏᓐᓇᕈᕆᐊᕐᓗᑎᑦ) ᐊᒻᒪᓗ ᐊᑐᕋᒃᓴᐅᒐᔭᙱᑦᑐᓂ ᑕᒪᐃᓐᓂ ᐊᖑᔭᐅᔪᓐᓇᖅᑐᑦ 
ᑑᒑᖅᑕᐅᓗᑎᑦ ᐋᖅᑭᒋᐊᖅᑕᐅᒍᓂ ᐊᒥᓱᕈᕆᐊᖅᑕᐅᖔᓕᕐᓗᑎᑦ. 

 
 
ᑐᓂᔭᐅᔪᖅ: 
 
ᓄᓇᓕᕆᔨᒃᑯᑦ ᐊᐅᓚᑦᑎᔨᖏᑦ, ᕿᑎᐊᓄᑦ ᐅᑭᐅᖅᑕᖅᑐᒧᓪᓗ, ᐃᖃᓗᓕᕆᔨᒃᑯᑦ & ᐃᒪᕐᒥᐅᑕᓕᕆᔨᒃᑯᑦ 
ᑲᓇᑕᒥ 
 
 
 
ᐅᓪᓗᖅ: ᒪᐃ 5, 2018 

                                                           
2 ᕿᑭᖅᑖᓗᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, ᕿᑎᕐᒥᐅᑦ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, ᐃᑲᔪᖅᑏᑦ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ, 
ᐃᖃᓗᒃᑑᑦᓯᐊᖅ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, ᐅᖅᓱᖅᑑᖅ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, ᓴᓂᕋᔭᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, ᐃᒡᓗᓕᒃ 
ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, ᐊᒪᕈᖅ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, ᑯᖅᑕᐃᕈᕐᔪᐊᖅ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, ᐸᖕᓂᖅᑑᖅ ᐆᒪᔪᓕᕆᔨᒃᑯᑦ 
ᑲᑎᒪᔨᖏᑦ, ᒥᑦᑎᒪᑕᓕᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, ᓇᑦᑎᕙᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, ᖃᐅᓱᐃᑦᑐᖅ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, 
ᑯᒑᕐᔪᒃ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, ᓄᓇᕗᑦ ᑐᙵᕕᒃ ᑎᒥᖓ, ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ, ᐃᖃᓗᓕᕆᔨᒃᑯᑦ & 
ᐃᒪᕐᒥᐅᑕᓕᕆᔨᒃᑯᓪᓗ ᑲᓇᑕᒥ 

